
Khristian Tangkou simtute zousie Mangpa Jesu miin in chibai kang 
buh hi. Hattuom khu Pasian khat a mihing thum um gingtate leh 

Jesu Khrit jal a hundamna tangte zousie kipawlkhawmna khu ahi. 
Tam pawl siengthou ahiei, khovel hindan gilou lah a pat a kikem 
siengthou, hinkhuo leh nasepnate a Pasian khu a laizang a koi ding 
a hatdohte khu ahi.

Khovel pumpi huop ahizieh in muthei leh mutheilou gingtute hun 
masa leh tu hun a mite khovel munchin a gingloute huop a, chi leh 
nam, pasal leh numei azawng leh a hau ahizieh hilou, koima guptuom, 
paituom neilou, Pasian Laisiengthou thu ginna a nei ding ahia, a 
ginna leh a silbawltheinate  zousie Laisiengthou a kinga zou ahi. 
Nuazuite kipawlkhawmna ahia, Mangpa Jesu Khrist in a thu hing pen 
Khristiante zepi Hattuom chi genkhawm va china toh kang tahlat ahi.

Khantante puondoh ding leh a thuhilte theipitu ding a, a sawldoh 
ahi banga khovel pumpi a semdoh diing in tami ahi Pasian hing 
Hattuom, Khrist tahsa, Hagau Siengthou in gamchin leh Khang zousie 
a (bangchilai pou a) misiengthoute umkhawm khu ahi.

Tamnah Hattuom pen (a) Muthei lou Hattuom leh (b) Muthei Hattuom 
a khen ahi.

EditorialEditorial

 a)  Mutheilou Hattuom: Mutheilou Hattuom khu gingtu dihtah 
hun masa leh tu hun leh dachieng a hing um zel ding tengtengte 
Khrist a pumkhat a hatkhawm ahi ua, Khrist khu a lutang ahia, 
Khrist mou, atahsa silbangkim bukimsahtu leh bukimna khu 
ahi. Hagau siengthou a suhsiengthou a  um a, Khrist a thupina 
ding a Hattuomte mawsiet banglou, thupina leh guolzoutu hina 
puongdoh leh tahlangtu ahi.

 b)  Muthei Hattuom: Huopzou muthei Hattuom khu gingtute thugin 
pom, gingtute leh atate uh umna Hattuom khu ahi. Tam muthei 
Hattuom khu Pasian thu puondohna ahia, Mangpa Annsiengthou 
(Sacrament) leh Baptisma-te khu kulmuttah a bawldoh dan leh 
kithununnate kep ching leh suhbuching ahi.

 Tuaziehin Hattuomten Pasian hing bete gingtuten Pasian 
Hattuom ahina zapi zatat a pom atha dingin i kingen uhi. 

Mangpa’n simtute hing mapui in hing guolzawl tahen.

LUNGDAMPINA

Mr. Khuplianlam of Lailam Veng Hattuom a um in Doctor 

of Archictect (COA) India (AIJ) Japan ah zou in tu in (NIT) 

Rourkela, India ah Asst. Professor sem a, I lungdampi 

mama uhi. Ama khu Upa Chinsuanthang Sanggam pa ahi.

Thu tuomtuom 
leh 
Thumpi dingte

 01.  Nipoimawte: Synod Year Planner umsa bang in October hasung 
in bawzui ding tam anei a bang nipoimaw ineite thumna toh 
bawzui chiet vaui:

 1)  District chin PWF Khawmpi - October 06-08, 2017
 2)  Zou Nampi thumkhawm ni - October 13, 2017
 3)  District Pate khawmpi - October 20-22, 2017
 4)  Sunday School kumtawp exam - October 29, 2017

 02.  Pension hahna kizang zou: A (13) vei Synod Vaihawm na 
thuphasah umsa bang in leh Pension Board etkawlna nuoi a 
um Sye CHINGENPAU of Muollum leh Sye ZAMKHA-
NTHANG of T. Munnuom Mission School a semlel Dated 
9th September 2017 niin MGP Golden Jubilee Hall ah ani 
un Pension piehna um hi. Pasian khut hat leh kepbitna zieh a 
Pension tan meel mu thei a ang um thei uh i lungdampi mama 
uhi. Mangpa’n ama ban khosahna ding uh lamzanna toh enzui 
peh tahen chi ithumna uh ahi tawntung hi!

 03.  PYF 22nd Biennial Conference - 2017: Presbyterian Church 
of India (PCI) huop a Presbyterian Youth Fellowship (PYF) a 
22nd Biennial Conference - 2017. 

  Amun: “Mission Vengthlang Church (Mizoram P.C. Synod).
  Dated: 20th-22nd October - 2017
  Theme: “More than a Conqueror” (Rome 8:37).

  Pasian hagau pawlna toh lawhtah leh nuom taha zah leh man 
ahitheina din thumpi chiet vaui. 

 04.  Dated 5th September 2017 Synod etkawlna nuoi a Sangsye 
hina nna semte Orientation Programme lawh tah leh lawching 
tahin kinei zouta, 

  Resource Person: Upa Liensuonkap BA
  Amun: MGP Golden Jubilee Hall (ZPCS)

 05.  Dated 12th Septembver 2017 niin MGP Golden Jubilee Hall 
ah Synod huong pumpi a Meithai (husbandless) te Pasian thu 
a houlimpina hun kinei zouta. Meithai mi 250 bang tel thei 
uhi: Unaunu Mrs. Ningzaman in Pasian thu pansana tomkim a 
houlimpina leh Pasian thutah genna zong neipi hi.

 06.  Dated 16th September 2017 (Kiginni) in Awnchinkap khuo ah 
ZPYF LAKUTPI - 2018 2nd Audition Pasian mapuina toh 
lawching tahin zang zouta uh. Hagau lam a Ama phatkhawm 
leh kipawl limna mai hilou a Ga Nempi a ang gakhiet theina 
ding un thumna thei chiet vaui.

 07.  Pasian in i thumnate hing dawngin i pawlpi sung a ami siengthou 
Hattuom chin in eima lemtan dan bang zel un September hasung 
pumpi Sepguol Biehinn Programme leh Inn vehna (House Visit) 
lawching tahin Ama biehna leh phatkhawm na’n kizang zouta. 
Thupi: Ga ding a teel ihi (Johan 15:16).

 08.  Tunitan a i Khristian Tangkou Subscriber min list nei nailouten 
a kinthei lama Head Office Zomi Colony ah akinthei lam a hing 
submit din i ki ngen uhi. Amauhte (1) Buongmun (2) Buongmun 
Lamkhai (3) M. Khawlmuol (4) Khuoinuoite ahi uhi.

 09.  I pawlpi ki lamkaina a Upate, Pastorte, Sawltahte, Sangsyete 
Hattuom chin a mawpuohna neite a din thumsah vaui. Tualeh 
Outside Manipur a um Shillong, Delhi, Bangaluru leh Chennai 

etc. Amauh enkawltute leh a Hattuom mipite adin thumzing 
vaui.

 10. Mangpa’n i pawlpi sung a Hattuom chin a A mi siengthoute 
thumnate hing dawng zel in tuni tana halaw (Pay) tatlou a Synod 
semtute i lah thei zel zieh un Ama kunga thupina pe kawm in 
thumna toh pang touzel vaui. Tualeh Pasian muongkawm in 
tukum Synod Khawmpi Budget khupkhel zou din hanchiem 
chiet vaui. Synod khawmpi Budget chiemte in na thei nai mah?

 11. 2018 Synod Calendar kisun zouta adeite a ding in ZPCS Office 
a leithei hi.

...................

 1. V. Bethel
 2. Awnchinkap khuo
 3. Lailam Veng
 4. Suohzahau
 5. Buhsau
 6. Kanan Veng
 7. Khaukuol
 8. Central Church
 9. Teisaljang
 10. Tongdam
 11. LDCC Hiangzou
 12. Delhi
 13. Tonjang
 14. Belpuon
 15. Tuibuong
 16. Zoukhonuam
 17. Manniang khuo

 18. Muallum
 19. T. Khajang
 20. Hiangtam (B)
 21. Bohlui
 22. Hiangtamjang
 23. Zomun
 24. Zomi Zion
 25. Singngat
 26. Tangnuam
 27. Behiangtung
 28. T. Munnuam
 29. Chingmang khuo
 30. Moreh - I
 31. Behiangjang
 32. Sangaikot
 33. Daijang

ZOU PRESBYTERIAN CHURCH SYNOD
September ha sung a Sawm-a-khat sungte - 2017

SPIRITUAL EXAMMINATION BOARD OF HEAVEN
 - Upa Khaichinmang
   Tongdam

1. Exammination Centre : Kalvary
2. Time : Befor Death

Tam atung a thulu bang in, khawvel a School naupangte Examna 
paper khu a penpen kichi ten a en ua, a Mark apieh uh. Hagau lam 
exam na khu eima Mark kipieh ding, Mark a dihlou a iki pieh kha 
leh “Future” “Living” and “After Death” sung/chieng a i maituoh 
ding khu huoise mama ding ahi. Tam anuoi ah bung a etsahna siem 
bang hita leh:
1. Pastor leh Ajite: University
2. Sangsie leh Ajite: College
3. Upate leh Ajite: High School

Zek. 11:16; Jer. 2:21; Eze 34:2-4, 20-25; Levi. 6:13

PASTOR LEH AJITE: 
Deut. 30:15,16,19,20; Joshua 24:14,15; Dan. 6:2, 28:20, 25:13

Innsuon tot
Hagau 

mangthai 
mat zat

Pass
Mark

Full
Mark

Mark
nang

kipia in

Itna Full Mark - 50
Pass Mark - 25

Full Mark - 50
Pass Mark - 25 50 100

Biel a um
Innkuon a um
Full Mark - 50
Pass Mark - 25

Ji toh Biel tuon
Full Mark - 50
Pass Mark - 25

50 100

Silpieh

Law/Muna dang
zousie a un in
samw-a-khat
Full Mark - 50
Pass Mark - 25

Gentheite/
Meithaite
Damloute leh
adangdang
Full Mark - 50
Pass Mark - 25

50 100

Pien kum

Ahi - Aha
dihtah
Full Mark - 50
Pass Mark - 25

Akum
Full Mark - 50
Pass Mark - 25

50 100

Biel tot dan
Thabituh zat
Full Mark - 50
Pass Mark - 25

Thabituh val
Full Mark - 50
Pass Mark - 25

50 100

Thumna

Anngawl 
thumna
Full Mark - 50
Pass Mark - 25

Damloute/
Gentheite
Hina nei nailoute
Full Mark - 50
Pass Mark - 25

50 100

Dihtatna &
Gin-umna

Sum-le-pai a
Gin-umna
Full Mark - 50
Pass Mark - 25

Sepna a 
Gin-umna 
Full Mark - 50
Pass Mark - 25

50 100

SANGSIE 
Naupangte

Sepna mu thei
zilsah

Naupangte 
hundamna a

puilut

Pass
Mark

Full
Mark

Mark
nang

kipia in

Itna Full Mark - 50
Pass Mark - 25

Full Mark - 50
Pass Mark - 25 50 100

School

School kai dih
zat
Full Mark - 50
Pass Mark - 25

School kai dih
bituh sang a 
tamzaw
kai zat
Full Mark - 50
Pass Mark - 25

50 100

Naupangte
etkai dan

Innsuon a 
naupangte laisim
etkhietna leh
inn tot zat
Full Mark - 50
Pass Mark - 25

Innsuon a 
naupangte
theiloute vahil 
zat 
Full Mark - 50
Pass Mark - 25

50 100

Silpieh

Law/Pay a kikat 
lou hileh
Full Mark - 50
Pass Mark - 25

Muna dangdang 
dihtah a pie
Full Mark - 50
Pass Mark - 25

50 100

Pien kum

Ahi - Aha
dihtah
Full Mark - 50
Pass Mark - 25

Akum
Full Mark - 50
Pass Mark - 25

50 100

Biel tot dan
Thabituh zat
Full Mark - 50
Pass Mark - 25

Thabituh val
Full Mark - 50
Pass Mark - 25

50 100

Thumna

School 
naupangte
agasuona ding a 
niteng a thumna
Full Mark - 50
Pass Mark - 25

N a u p a n g t e 
agasuo teiteina 
ding a anngawl 
a thumna
Full Mark - 50
Pass Mark - 25

50 100

Dihtatna &
Gin-umna

Sum-le-pai a
Gin-umna
Full Mark - 50
Pass Mark - 25

Sepna a 
Gin-umna 
Full Mark - 50
Pass Mark - 25

50 100

HATTUOM UPATE

Innsuon tot
Hagau 

mangthai 
mat zat

Pass
Mark

Full
Mark

Mark
nang

kipia in

Itna Full Mark - 50
Pass Mark - 25

Full Mark - 50
Pass Mark - 25 50 100

Biel a um
Innkuon a um
Full Mark - 50
Pass Mark - 25

Ji toh Biel tuon
Full Mark - 50
Pass Mark - 25

50 100

Silpieh

Law/Muna dang
zousie a un in
samw-a-khat
Full Mark - 50
Pass Mark - 25

Gentheite/
Meithaite
Damloute leh
adangdang
Full Mark - 50
Pass Mark - 25

50 100

Pien kum

Ahi - Aha
dihtah
Full Mark - 50
Pass Mark - 25

Akum
Full Mark - 50
Pass Mark - 25

50 100

Biel tot dan
Thabituh zat
Full Mark - 50
Pass Mark - 25

Thabituh val
Full Mark - 50
Pass Mark - 25

50 100

Thumna

Anngawl 
thumna
Full Mark - 50
Pass Mark - 25

Damloute/
Gentheite
Hina nei nailoute
Full Mark - 50
Pass Mark - 25

50 100

Dihtatna

Sum-le-pai a
Gin-umna
Full Mark - 50
Pass Mark - 25

Numei-pasal kal 
a sepna ah 
Full Mark - 50
Pass Mark - 25

50 100

................

NGETNA
Khristian Tangkou Simtute zousie i Mangpa Jesu 

Khrist min in tam thu i kingen uhi.

Pasian mapuina toh kum tawp lam nai tou kiata 

ihina ah i Khristian Tangkou lah mante uh hing pe 

chiet ta ding in i kingen uhi.

Tua Agent-ten zong hing dong a Office lam ah hing 

pelut ding in i kingen uhi.

HATTUOM LAMKAI LCC/UPATE 

KIVELTHA CHIET VAI
 - Upa Chinsuanthang
   LCC Chairman P. Church
   Lailam Veng

Pasian mapuina toh (ZPCS) Synod chieng tan shi leh naang in i 
pei tou hamham lai a Pasian phat in umta hen, bangteng hileh 

uleh nau dihtatna ah kibul pat kibulphuh chiet phot ni.
Thupilte 14:34 ah, dihtatna in 
Nam a toisang a khelna khu 
Nam nuoikhiena vot ahi. Nam 
zalatna ahi. Mite ikim, ipam 
pawlpi tuomtuom ten Budget 
Estimate akhupkhel zungzung 
lai a ei nuoikieh deudeuh chih 
pen bangma dang zieh hilou in 
Hattuom vaipote LCC te gin 
umna leh dihtatna itahsap zieh 
uh ahi. Bang teng hileh uleh nau 
kingaituo ni nang leh ken ipieh 
dih zou lou bawn kichia bang 
ding in mite pie sa i ut dandan 
a divert/suhtheithang mai ihiei, 
kingaituoh tha chiet vai. Pasian 
thangpaina/hehna na inn sung 
ah ka inn sung ah i mimal tung 
ah poikhoilou naji natate tung 
ah kaji katate tung a tungthei hi 
kingaih tuotha ni Synod Session 
vaihawmna in aphalsah 30% 

Local a ahia, 70% Synod ah 
hinapiin bangding in Pasian leh 
mipi thei a sil gilou bang pi bawl 
ita diei? Pasian tunga khelna 
lienpi ahi chih thei vai. Anania 
leh Saphira tenupa nasepte 5:1-
6 silpieh a alepchie zieh un 
anupa un adinshi uhi. Pasian maa 
bangmah phuolsel zou aum sih hi.

I Samuel 15:1; 15:20-23 Lengpa 
Saul hi Pasian teel ahi guolnei 
Samuel tungtawn a Pasian 
thaunilh Pasian guot ahi a, 
hinanleh Pasian mit donna Pasian 
ngaihda abawl zieh in a Leeng 
hina apat paihkhiet in a um a aji 
ata ama leh a inn sung miten a 
shigam lawh uhi. Kumpi Saul in 
a gallau te Halmang sillat ding a 
ala ahi Pasian biehna dia Bongtal 
thau leh Belamte akai ahi a Pasian 

alungkim ei tuni hun ah eiloi 
in zong Pasian sumpite zang a 
Biehinn ibawlmai pen Pasian 
deihdan ana diei Upate LCC te 
iphattuom ngaihnate uh Kumpi 
Saul phattuom ngaihna abang 
kha ding hi. Pilvang ni azekai 
seng ma in kithoina leh halmang 
sillatte sang in thuman ahoizaw 
hi chih theini Joshua 7:18-23. 
Lepchiena eima ang sielna Pasian 
in ahuo hi Israel taten Egypt pan 
a Palestine azot lai un agalte uh 
Jerikou Kulh thupi leh muonhuoi 
noptah in azou uh Pasian thupieh 
azui zieh un hinanleh Ai khuo 
neunou Akan lepchia na zieh in 

Luong leh baan tampi kikham 
in gaal alel nalai uhi. Dihtatlou 
naleh eima angmasielna ei leh 
ei ki deisahna Pasian in ahuo hi. 
Israel taten gaal alel lawh ua ban 
ah Akan leh a innkuon ten ashi 
gamlawh uhi. Ei leh ei kisiem tan/
eima kidihsah Pasian huot pen ahi 
(Luke 18:10-12). Sil hoi lou bawl 
leh sem hina in eimah i kisiemtan 
uh Pasian huot pen ahi. U leh nau 
a kikhel ma in kisiemtha va ui. 
Pasian leh ipawlpi i mi nam it-na 
in kingaituo tha va ui. Pasian mai 
en in dihtatna ah kibulphuh tha 
chiet vaui.

Education as 
SPIRITUAL NOURISHMENT & MISSIONARY
(Laisimna: Hagau lam a khantouna leh Pasian nasepna)

- Upa Khupsuankham

Thumapui: 
Laisim ichi leh lekha teng a theina ding a A, AW, B, CH asim a 
simthaw a, athei theithaw china akawh hi. Tua khu English in 
‘Literacy’ akichi hi. Tua laitheina in ahuop thei ding sung ahileh; 
- Lai athei a theithaw
- Lai gieltheina
- Lai simtheina
- Thu hoite midang ahilsawnna
- Leitung a pilna tuomtuom mukhiet/simkhietna

Laitheilou khu mittaw nina ahi. 
Mittaw in khuo amusia, amasang 
a akuoh-abawh zong amusih hi. 
Ling-le-khau amasang a umte 
zong amu sia, silhoi leh mantam 
akung a um zong amu tuom sih 
hi. Tuachi mabangin laitheilou 
(illiterate) ten zong akim-avel 
uah shina thu/Hinna thu kigiel 
malezong athei sih ua, amusih 
uhi. Laithei ichite zong tulai 
hamdana ‘Educated’ kichite khu 
‘Class-xii’ (Pass) te ahita ua a 
‘pass’ loute Educated (laithei/
laisiem) kichi thei lou hi. Tuachi 
in tam laisiemna pen azatna mun 
ding chi tuomtuom aum tuate khu 
etsahnan:

- Lai athei atheina ma amangle 
mi aum thei a,
- Khantouna leh nehmuna a 
mangthei mi aum a,

- Pasian thu lam a kizang a 
gamsung masawnna abawl, 
Laitheina/siemna zahdan leh 
siemna lam tamtah aum hi. Tuate 
khu thu tuomtuom theitheina leh 
zilna ahia, tuin tuate va genkim 
ding china ahisih a, i banphala 
deu ding uhi. I gen ding pen uh 
ahileh laisiemna leh siem sinna 

khu hagau lam a dia a phatuom 
thei ding lam nawt a i gen ding 
ahizaw.

Laisiemna khu hagau lam 
VAHKHANGNA bang achi 
hithei diei? Himi dohna dawng 
ding hita lei, Laisiemna khu 
hagau lam nasepna a dia apannate 
gen ngai va, etsahnan:-

- Laisiem ten laibu Bible enthei/
simthei.
- Laisiem te a theite uh mi hilsawn 
thei,
- Laisiem ten plan tuom bawldohin 
pawkhie uh.
- Laisiem ten Pasian thu atup uleh 
but deu.
- Laisiem ten kikep ching dan 
theizaw hi.

Tua atunga igen teng un laisiemna 
in hagau lam avah/achom dan 
them khat itahlatna uh ahi. Tuin 
kalbi sangzaw deu hieu ah kalbi:

NASEPNA:
Ei Pasian nasem mission school 
pu ten i nasep pen uh ahileh mita 
minaute lai hil khu ahi. Tua lai 
ihilte ukhu chini in akhen thei hi:-
-  Dan zawna leh sawlmanna 

lai hil,

-  Poimaw satah leh lainatna/
khohsahna toh hil.

-  1 Peter 5:1-4 kep ding/hil 
ding ahi man a hil, aum thei 
a, 

-  Kingaina mama leh deisahna 
siengtah a hil um.

-  E i  S c h o o l  p u  p a w l i n 
naupangte lai i hil chieng un 
leh anuoi ate chiemte in thei 
lei dei huoi:

-  Na hoi mama sem ka hi kichi 
thei lei,

-  Ken ka hoihil lou leh ka 
thasietga naupangten amu 
ding uh chi thei lei,

-  Pasian Programme supiching 
dia kisa ka hi, chi thei lei 
(John 10:10)

-  Mittaw khat khu musah thei/
musah lou thei ka hi chi thei 
lei (Math 11:5)

-  Naupangten lai athei ding 
bang ua athei ding uh kei 
mawpuohna ahi, chi thei lei 
(Prov. 22:6)

-  Ka hil hoia Hagau/tahsa a 
ka khansah leh leitung ah 
Missionary nasem ka hi, chi 
thei lei.

Mawpuohna: Nasepna khat ichi 
pen mawpuohna ahi. Tua i nasepna 

khat in khumi mawpuohna khu 
power a mang in amangkhiel 
uhi. Power sangin mawpuohna 
hina a lienzaw. Ei Mission school 
pu/pite a dingin kum bula pata 
kumtawp tan naupangte lekha 
hil kuitung pen lawchinna khat 
a ngai thei ahi. Lou nasemtu in 
zong pawltah a bu a-at chiengin 
nasepna kuitung leh lawchingin 
aki ngai ding hi. Ahivang in 
aloubawlna na asep laisie kum 
chinin akuitung/alawchin angai 
ding hi. Schoolpu/pite zong 
khumin na Teacher nna nasep 
sungsie na kuitunna ding leh na 
lawchinna pen abukim nailou 
ahi, thei hi.

Naupang lai na hil chiengin 
tua ka laihil khu athei theina 
i chite nangma leh nangman 
ngaituo inla, a theithei lou uleh 
na loubawl na-bu-tu-te vakhu 
in atawm mangta, chi thei in tu-
pha in. Tua leh tua lekha na hil 
naupangte khu.... Nanghil dia 
I Mangpan i Mission nasepna 
tungtawna ang pieh ahi, chi 
kingaituo inla ginum tahin sem 
in. Naupang lai na hil khu a thei 
thei dan ding lamlam in hil in. 
Mangpa nang kepdia angpiehte 

khu (I Pet. 5:2). NGAISAHNA 
TOH, ITNA TOH, KINGAINA 
leh POIMAW sahna toh na hil 
bembom ding hi. Khatvei na 
hila athei theilou lehzong vielni/
vielthum hil in, nang gimna 
sangin amau uh nahilten athei 
thei dinguh apoimawzaw hi.

Tualeh la i  nahi l  chiengin 
simtawm louin, na hil ding laibu 
subject leh lesson pen nangma 
man sim inlen, siem masan len, 
ahithei leh athu pen .... tangthu 
gen a genthei dingin kisa in. 
Tuabangte naupangten achiemte 
thei uhi. Naupangte khu apilthei 
ua, SIEMTAH, NA VAHTAH a 
lai na hil leh ang zatat ding ua, ang 
ngaina di ua ang it ding ua, zong 
ang ngaisang ding uhi. Ahinla hil 
mai hilouin amau sang theizaw 
na hi ding ahi. Tua leh lai nahil 
chiengin leh Missionary poimaw 
khat in Missionary dang ding 
siem atupna hiin ngai inlen hapan 
in. Na hil naupangte tahsa leh 
hagau khanna leh phungchinna 
ding nang mawpuoh ahidan 
ngaituo in.

PA S I A N  L E M G U O T N A 
SUKIPTU:
Pasian in mihing asiem lai in 
hinna buching tang dingin asiem 
hi. Ama bie a, A na sem dingin 
alungguot hi (John 10:10) Khumi 
tunglam Policy in mihing khat 
poupou tahsa leh hagau hindan a 
guolpha dingin plan ana siem hi. 
Tuami Pasian siltup muna dingin 
mihing in - Literacy mitphaw 
leh Pasian muna mitphaw 
ngai. Pasian muna ding vanzat 
(instrument) pang louin mihing 
in Pasian amuthei sih. Blood 
test na dia microscope apoimaw 
bang ahi. Nang schoolpu/pi 
in na naupangte lekha guntu 
tah leh deisah taha na hil a, na 
hakatna zieh a mita khat asiem 
lou ding asiem a, ahoilou ding 
ahoi a, amu lou ding amu thei 
leh amanpha ahi. Tua khu Pasian 
lemguotna nasuh bukimna na pen 
leitawp masie idam sung ua ibawl 
ding uh ahi. Tuakhu Missionary 
nahina ahia, Missionary dinga i 
na siemna ahi. Mita khat laitheina 
lam leh Pasian muna lama na 
pui/nahil a, nahil piching leh 

tua khu na mawpuohna zou na 
hia, Mangpa ma ah maiphatna 
in ang ngah hi. Himi lawchinna 
pen loubawlmi in kum chin in 
aga a-at ua, kumchina a kumkia 
a ding atu-ua, a-at zel uh angai 
hi. Tua mabangin schoolpu khat 
in zong kum khat lawchinna mai 
asie, kum china lawching taha 
sep angai a, period china pan lah 
gige angai hi, tua khu ahi igen ut.

T H U Z AW N A:  Education 
as spiritual Nourishment and 
Missionary, chi thu tomkim in 
i genta, ANOP HI. Laisiemna 
in i Hagau lam hinkhuo uh 
avah khang a, simhoi leh tua 
Education/Laitheina khu Hagau 
lam sukiptu khat asuoh a, tua 
khu miten/Gingtuten ama ut thu 
in automatically in anei thei sih, 
chi imu hi. Tua laithei theina toh 

nang in naupang laite lai nahil a 
napuithei bang, nahil naupang 
zong hunkhat chiengin gingtu 
detkhat ahia, nang hilsiemna 
zieh a midang ahilthei sawn 
ding khu “SIL THUPI MAMA 
AHI”. Tualeh tua laitheina in khu 
mitate Hagau lam leh tahsa lam 
a suh mitvaahna ahi. Tuaziehin 
School pute aw! Hapan va-
ui. Nna loupitah sem ihi uhi. 
Nehemiah bung 6 sung ah sim 
inlen, adieh in 6:3 sim lechin 
thanawp ahuoi mama hi. (Tua 
khu Bible Study ahi).

“Let us rise up and build” (Neh 
2:18) ma bang in Mangpa leh 
Agam a dingin gam leh lei leh 
Khangthate siem va-ui. Eite 
mineu ihi sih ua, mipoimaw, 
gampi khuol, khang tampi 
khuolte hi hai.

THUPI: TUZAN NA INN A TUNGTE KOITE E
Changtel : Num. 22:8-9

 - Evan. Retd. Upa Chinthawng
    Tongdam.

Isra e l  mipi lakh 6 zen ang kitawl ua, Jordan gaal a Moab Phaizang 
Zerikou a  Moab mite ludin pan mun ang khota uh. Tuathu Moab 

Kumpipa Zepha tapa Balak in atheitah in azau mama ta a gam 
sunga Moab Upate leh Median Upate hankhawm in Dangka, Sana, 
Suongmantam posah in Israelte gausap a agama pat nawmang dingin 
zawlnei Balaam han in sawltah tuachin kumpi Balak misawlte akung 
ua Balaam kung ah Israel kichi nam vahvai khat akung ua Jordan 
gaala Moab Phaizang ah koute ludin panmun angkhota uhi amaute 
pen atam dan uh sihmi tanei za apha ua, khau khup ten hampa aneh 
bang a nehgam ang sawm uh ahita. Koute thahatna zawguol ahisih 
uh. Amaute gausap a nawmang ding a nang han a kang sawl ahi. Hing 
pei teitei in ken za umtah a kang bawl a kang tawisang ding ahi chia 
dangka sana apuohte uh amasang a asun khia leh Balaam in enla 
seng in a buoita, tuzan tana gieh unlen Pasian hing dong vang achita. 
Tuachin Pasian in Balaam tuzan a na inn a tungte koite chin adongta.

Balaam pen Zawlnei athutah 
puong dia Pasian in akoi adin 
mun sang mama hinanleh Balak 
sum leh pai sana dangkate adei 
zieh a namsienglou Moab mite a 
inn a atunsah a Pasian namtelte 
gausap dia akisah ziehin Pasian 
lungthah in na inn a tungte koite 
e chi hi. Balaam mama hilou 
Mangpan nang zong koi e na inn a 
na zintun sahte achi gutate, zuou 
gente, lepgute natunsah ziehin 

Mangpan thuoh zoulou Balaam 
in Israelte gausap din Balak 
misawlte ahi achi hi. 

Tuachin Mangpan Balaam kunga 
peisin tua na gausap sawmte pen 
ka it mama ka mi Israelte ahi 
achi. Balaam in Balak misawlte 
kung ah na kung ua kahing ding 
Mangpan aphalsih Sana dangka 
ka inn dim angpieh ding hinanleh 
hung sing achi leh Balak in 

Moab Upate leh Median Upate 
azatat huoi ngentang masang a 
koute sanga tamzaw a koukia a 
dangka sana zong amasa sang 
a tamzaw aposah kia a na hung 
teitei ding tua kahingpuohsah 
dangka sana teng na hawmthaw 
leh zong hing piehbe nalai vang 
chia avanpuohte amai a alui leh 
tuatengpi enla seng in tuzan tana 
gieh un Pasian hung dong vang 
achi kia ta.

Balaam buoina pen damsung a 
hausat theina ahia, eiloi in sil 
neu nounou a Pasian i taisan 
zel uh ahi. Tuachin Mangpan 
Balaam kung a tuzan na inn a 
tungte koite e chin adongkiata 
Mangpan Israelte gausap ding 
a Balak misawlte ahi achileh 
Pasian lungthah seng in peisin 
kachi hinapin na utleh peitan na 
suohsuoh suoh in chin athasietta 
Rom. 1:18-32 Pasian in Israelte ut 
dandan a gamta ding ahazan bang 
a innsung Hattuom khotaang a 
Mangpan ang thasiet ang taisan 
ade aw chi ka ngaituo hi.

Balaam zingkal matah a thou 
in Israelte gausap din thanuom 
tahin akuonta Balaam akuon pen 
Pasian lungthah in ama that dingin 

Angel khat namsau tawi in lampi 
a ding a sabil tung in amuleh 
zauseng in peingam nonlou in 
lampi a lumden ta. A zawlnei pa 
sang a ganta mitvahzaw bang a 
Khristiante sanga Khristian loute 
mit vazawta. Balaam lungthah 
in a sabiltung azep bang innsung 
abuoi chia eima lam kikhuol 
lou midang te pou ngawh iji, 
itaten thuoh lawh. A Sabiltung 
dingsahkia a apei teitei leh ziet-
leh-vei a petdoh theilouna lampi 
um a Angel Namsau tawi a ding 
amutah in a Sabil tung zauseng 
in athalkin lia ta. Pasian thupieh 
zuilou a nangma thuthu a na pei 
teitei leh ziet leh vei a petdoh 
theilouna lampi zum nam asang 
ah aum chi thei in.

Pasian in Balaam mit asuhvah sah 
leh amasng a Angel namsau tawi 
a ding amuta hinanleh pei teitei 
a mitvah nung a zong pei teitei, 
asia apha thei nung a zong bawl 
teitei pentha nung a zong bawl 
tei Israelte gausap dia akuon leh 
Pasian in akam Controlta, Israelte 
gausap ding pan guolzawlta 
Mangpan aphallou bawl teitei 
nanlei phatuom lou Balaam in 
tuohsiet lawhta.



2017 | October | Khristian Tangkou 

18

JESU LEH JOSEPH HINKHUO A KIBAHNA TANGPI
 - Evan. Retd. Upa K. Mangpu
    Sangaikot.
 1.  Jesu : Khu apa tapa ittah ahi - Mathiu 3:17, Johan 3:35
  Joseph : Khu a pa (Jacob) Tapa ittah ahi - Gen. 37:3-4
 2.  Jesu : Khu a unau (Juda) te kungah sol in aum hi - Methio 

15:24
  Joseph : Khu a unau Belam chingte kung ah sol in aum hi - Gen. 

37:12-13
 3.  Jesu : Khu a unau (Juda) ten a deisih ua zong akipapi shi uh 

- Johan 1:11
  Joseph : Khu a unauten adei sih ua zong akipahpi sih uh - Gen. 

37:4
 4.  Jesu : Khu dihlou tahin aman ua siemmaw a tangsah uh - 

Methio 26:50
  Joseph  : Khu a unauten dihlou tahin aman ua siem lou atangsah 

uh - Gen. 37:8
 5.  Jesu  : Khu a nau (Juda, Iskariot) in a zua a Rs. 30 akhong 

hi - Mathiu 26:14-15
  Joseph : Khu a unaupa (Juda) vaisaina in a zua ua Rs. 20 a khong 

uh  - Gen. 37:26-28
 6.  Jesu : Khu a khelna umlou pin a that ua avui uhi - Johan 

19:39-42
  Joseph : Khu amawna akhelna umlou pin (suongkul) ah akhum 

uhi.  - Gen. 40:41-
 7.  Jesu : Khu han apat in ahing pot doh a thupitah in tawisang 

in aumta hi - Mathiu 28:18
  Joseph : Khu (Suongkul) apat in ahing pot doh a thupitah in 

tawisang in aumta hi -Gen. 40:41

 8.  Jesu : Khu Hagau lam gilkiel te ann pie tu in a pangta hi  
- Johan 6:35

  Joseph : Khu mipi gilkielte ann pie tu in apang ta hi - Gen. 41:56
 9.  Jesu : Khu Pasian in loupitah in a tawisanga (Min tungnungpen 

in aumta hi) - Philipi 2:0
  Joseph : Khu (Lengpan) a tawisang a amin dingin (Zephenath 

Paneah ahisah hi) - Gen 41:44-45 
 10.  Jesu : Khu nasep a kipat in (kum 30) ahita hi - Luk 3:23
  Joseph : Khu (Pharoah) kung a nasep a aup in (Kum 30) ahita 

hi - Gen. 41:46
...............

Ephesa leh Kolosa Sawltah Paul in laithawt 
AKIBAHSAHNATE TAM ANUOI ATE AHI

1. Khrist khu Hattuom lutang ahina
a) Ephe. 1:22; 5:23 b) Kol. 1:18; 2:10

2. Khrist khu vansawltah te tung a um a lalna leh thuneina zousie 
khu ama ahidan
a) Eph. 1:21 b) Kolo. 2:10

3. Hattuom khu Khrist tahsa ahidan
a) Eph. 1:23; 5:23 b) Kol. 1:18-24

4. Tahsa Bazamte kizomkhawm ahidan
a) Eph. 4:16 b) Kol. 2:16

5. Gingtute kipumkhatna
a) Eph. 4:4 b) Kol. 2:15

6. Numei te mawpuohna
a) Eph. 5:24 b) Kol. 3:18

7. Pasal te mawpuohna
a) Eph. 5:31 b) Kol. 3:19

8. Tate mawpuohna
a) Eph. 6:103 b) Kol. 3:20

9. Pate mawpuohna
a) Eph. 6:4 b) Kol. 3:21

10. Suohte mawpuohna
a) Eph. 5:8 b) Kol. 3:22

11. Lamkaite mawpuohna
a) Eph. 6:9 b) Dol. 4:1

..............

Koi ahiei na gensiet zel uh....?
Koipou vaihawm thuneite thuthu a aum ding uh ahi. Pasian piehlou 
thuneina aum sih. Thuneina nei a vaihawmte Pasian sekhol ahi uh. 
A hoi a gamtate a dingin vaihawmte amai hilou in sie leh pha theina 
lungtang vangin thuneite thuthu a i um ding uh ahi (Rome 13:1;3:5). 
Leitung a thunei kisa a, vaihawmtute hat mama uh ichilai un a langpan 
pawlte zong hat mama veve uhi. A diehin mipi vaihawmna gam ah 
tam zawh mana adih pen hituon khollou. Tamzawh zieh a dihlou 
zong hipai tuonlou hi. Mangpa seh leh teel mite theisawm a zatat, 
bithuoi leh kilawm (Hosia 8:5) ah “Leengte a tung doh ua, hinanleh 
kei bawl hilou in, miliente abawl dih ua, ken ka thei khasih hi. Kei 
apat satkhiet a aumna ding un, a dangka uleh sanate un milim abawl 
uhi. Aw Samaria na bawngnou milim nuol ahita. Ka lungthah na 
atung uah akuong hi. Mawna bei a ahing umna ding uh bangtanvei 
hiding adiei? Mangpa Pasian in a teel Nam Israel te Nam lamkaite i 
en mawng uh aw...? Korah Levi Nam ahi ban ah Temple a nna semte 

laha tel ahi. Mosi in tam bangin a phoh hi. “Nou Levite aw ngai 
un. Israel Pasian in Israel dangte lah apat hing septuoma, kumtawn 
Mangpa biehbuh nasem ding leh mipi mai dinga amaute nna sepsah 
ding a Ama kung hing naisah kiching lou e.? Nang leh na Levipite 
zousie Ama sieng hing naisah laivang in, tun siempi hina zong na 
lahsah sawm lai uh nang leh na nuazuite na pankhawm uh tangtawn 
Mangpa dou nahi uh” chiin Korah leh alawm mi 250 te points * 
Gamdai gamgaw a tha ding a nang puidoh hun toh sailou namah? 
* Nawitui leh khuoizu luonna gam ah nang puilut sih. * Gou aluoh 
ding loute leh Grape huonte ang pesih. Alungsim tah ua angaisutna 
uh pen koute sangin nahoizaw tuon sih nang mai hilouin i Nam uh 
Nam siengthou, Mangpa Pasian nam teelte ihi uh. Nang chau thu ka 
man uh kuul sih. Kouten zong Pasian houpi thei ung. Mipite zong pui 
thei ung. Thudih chanve hi zauhuoi mama zel hi. Mosi in zong ama 
uh te sang a hoizawna neilou, ama chau hilou a a Nam pumpi ua nam 
siengthoute Pasian Nam teel ahi uh pompi thei mama dingin lamet 
huoi hi. Ahivang Korah in tam thu agen nasan pen dihlou hi. Thunei 
(Leader) hi utna lungsim toh gen ahi ziehin Nam teel te hinanleh 
uh Israelte tengteng lamkai dia teel leh hat hikha koi lou uhi. Mosi 
dou aki sah lai in. Mosi lamkai dia teel pa Pasian dou ahilam uh ki 
theipha lou uhi. Pilvang huoi mama uh ahi ve...! A kisatheina in a 
Khaam leh dinmun sang tah ban ah ahinna nasan taan loh mai ma 
hi. Pasian dou i na hikhah ding zauhuoi nasa ei? Pasian gensie sie i 
na hikha ding pilvang vai. Tangval Saul in zong Khristiante soisa sa 
akisah lai in a soisah pen Jesu ana hi maizen hive aw...! Leader-te leh 
lamkai gensietsiet leh phun sansan vel bang achi de aw maw? Pasian 
neite Pasian “Hagau siengthou tennate gensiet siet vel sil zauhuoipi 
hive aw...! Pilvang huoi chi ua..! koi nagense zel ei? ki-en chien in 

Ruth Massenger
March-April issue apat lahsawn

...............

SEPAI HEPI HUOI
Vietnam War lai in America tangval Sepai khat in lampei theina ding 
suty amu zenzen a kidouna topkuon lam ahi hi. Tangval nu leh pa in zong 
atapa utoh hun sawtpi kimu lou ahiman un ahing tun hun ngahla mama 
uhi. Tangval pan suty apeima deu in anu leh apa telephone tungtawn in 
tam bang in houpi hi. Pa aw gaal gam apat ka hing pei thei deh ta sil khat 
hing gen nuom ka nei hi chi hi. Apa in bawi aw” bang sil e hing gen in 
achipai hi. A tapa in gaal gam a pan a lawmpa a inn ua zawpi a ut thu agen 
a, apan zong, “Na lawmpa mu ka nuom mama hi hing zawpi in achipai 
hi. Tangval in apa kung ah ka lawm hing zawpi ding pa kidouna a liemna 
nasatah bomb thangkam a ana tuoh ahiziehin abante leh a kengte a mui 
hi. Mundang a peina ding a neilou ziehin ei kungah teeng leh hoi ka sa hi 
hing zawpi mai ka ut hi chin gen hi. A pan pen ‘E’ hing zawpi inlen hei 
mun ahiei ah a teenna ingaituo sah ding hi chipai hi. Hinanleh tangvalpan 
apa kung ah ‘Pa’ ama maw amatanga um tuom thei ding dinmun ahi sih 
i kunga i teenpi a ei kung a i khosahpi poimaw ding ahi chin a dawng 
hi. Khum in apan “Ka tapa aw” na thugen theisiem lou kahi khumbang 
GUOLPHALOU teenpi lei la puohgih nasatah kiguon ihi china ahi. Eima 
ngel zong kibuoipi ngai hi a khumbang buoipi ding dang na hing zawpi leh 
buoina ihau seng ding, lem kasa theisih chi thei in len, nang chau hing pei 
mai inla, na lawmpa pen manghil mai in. Ama leh ama khosah dingdan aki 
ngaituo mai ding chisan maizen hi. Khum in tangvalpan lungke mama in 
aphone a koi khie a khum ni a kipan anu leh apa’n atapa ua kipat bangmah 
thuzah a nei nawnsih vingveng uhi. Nipi kal bangzah vel nuo in US Army 
ten tangvalpa nu leh pate Phone tungtawn in houpi in aumna ua atapa uh 
innsawng sangpi apat kelum ahidan leh a luong America gam hing po ding 
uh ahiman in aluong ana dawn ding ahil in aum ta uhi. Atapa luong a hing 
tun in anu leh apate’n kap kawmkawm a aluong ava velchien ua ahileh a 
tapa uh baan leh kengbul ana hinalai dan amu uhi. Kidouna a bomb zieh 
a atapa uh baan leh kengbei a aumzieh a kisuongla senga atanchin anu 
leh apa kunga heem gen ahidan athei khie ua, khumbanga guolphalou 
etkol ningseng uh ahidan apan ahil zieha lungsim na sengseng lam-et ding 
umlou a kikoi in shina tanphah anatuoh ahidan theikhia ua, a sil tuoh uh 
puoh hasa mama uhi. Tam tangvalpa bangbang mi tampi i um hi. Mi pa 

ZPWF Column:
23rd August,  2017  to  29th  September,  2017 tan a 

TUNNU LIMBEL PANPINA PETE
 1.  Pa Chinlianmang, LDCC  Rs.  300
 2.  Nu Dimneiching, Central Church  Rs.  2,000
 3.  Mangnou, Immanuel  Rs.  1,000
 4.  PWF Zomi Colony  Rs.  1,200
 5.  PWF Tuimanjang Anntang tang  Rs.  700
 6.  PWF Behiangjang Anntang tang  Rs.  500
 7.  Upa K.Mangpu, Sangaikot  Rs.  100
 8.  Rev. Zamlianpau, Lailamveng  Rs.  1,000
 9.  Nu Zamneihat, Central Church  Rs.  200
 10.  Upa Pauchinlel, Central Church  Rs.  500
 11.  Nu Chinghauniang Central Church  Rs.  100
 12.  Pa H. Kapneithang & Family, Central Church  Rs.  5,000
 13.  Genevi Kimnu, HQ IB veng  Rs.  10,000
 14.  Upa Dr. M. Lachinkhai, Lailamveng  Rs.  5,000

ngaibuoipi leh panpi ngai kholloute umpi leh kithuopi ithasiet a i inn a mi 
khuol zintun ding zong khoh isa het sih uhi. Hinanleh buoipi ngai panpi 
ngai zingte pen iki thuopi in iteenpi ngap sih uhi. Mi hing mi hanna apat 
in pen mahni sisan kizoppi hilou buoipi gige sil bailam ahi sih mai thei. 
Hinanleh gingtu Pasian nei ihi leh pen i Bieh Pasian a kipan suoh itna pen 
koipou tunga ilatkhietsah ngeingei ding ahi. Jesu thugen manghil sih vai, 
nou hing itte mai na it ua, kipahman bange na mu ding uh? Siedong miten 
zong khum bangin a bawlsam sih ua, tun na unaute chau uh chibai nabuh 
ua, bangna bawltam tuon ua ei? Gentel ten zong khumbang in a bawlsam 
sih uh hilou maw? (Mat. 5:46-47)

Ruth Massenger
March-April apat lahsawn.

................

 15.  Upa Kamzadou, Zomi Colony  Rs.  5,000
 16.  Suohzahau khuo Hattuom te anntang tang  Rs.  1,500
 17.  Mawngken Hattuomte anntang tang  Rs.  1,500
 18.  Mrs. Flora Hatunu, UK  Rs.  25,000
 19.  Lunzangai, Central Church  Rs.  200
 20.  Nh. Nemkhoniang, Lailamveng  Rs.  500
 21.  Niangneihoi, Zomi Colony Rs.  200
 22.  Chindeiniang, Tongdam  Rs.  100
 23.  Vungkhanching, LDCC  Rs.  500
 24.  Khupsuanmang, Khuoinuoi  Rs.  1,000
 25.  Chingzaniang, Zomi Colony  Rs.  1,000
 26.  A.Thongkai, Muollum  Rs.  100
 27.  PWF Hiangtamjang Anntang  Kg.  24
 28.  PWF Chingmang khuo Anntang  Kg.  30
 29.  PWF Muollum Anntang  Kg.  60
 30.  PWF Daijang Anntang Kg. 18 &  Rs.  20
 31.  PWF Bohlui Anntang  Kg.  24
 32.  PWF Tongdam Anntang  Kg.  30 
 33.  PWF V. Bethel Anntang  Kg.  40 
 34.  Pa T. Khaizamang of Zomi Colony apat Bawngsa Kg.  2
 35.  Pa David Chinlunlal, Chief of Buhsau apat nau ann  Box- 3
 36. PWF Saiboh te apat Anntang Kg.44, maipuang pum-7, 
       Maipum -25, bohbual kg.-7, gotuai hou leh malta gaw 
 37. PWF LDCC Hiangzou Anntang  Kg  53
 38. PWF Hiangdung Anntang  Kg  20
 39. Miss Neiching (Nurse), Bungmual apat naupang 
  puonnah leh toka  Pcs.  49
 40.  PWF Mata Mualtam Antang  Kg.  15

Petu zousie Mangpan hing mapui zing tahen!!
Adihlou khate Office a suhdih theizing ahi.

................

